
У дакладзе паказана, што ўрбанізацыя і інтэнсіўнае прамыс- 
ловае будаўніцтва ў  Магілёўскай вобласці на працягу 1950-1970 гг. 
спрыялі росту колькасці вытворчых кадраў Разглядаюцца на пры- 
кладзе рэгіёна шляхі фарміравання і ўдасканалення кадравага складу 
прамысловасці БССР, магчымасці ўплыву партыйных і савецкіх органаў 
на падрыхтоўку кадраў кіруючы склад прамысловых прадпрыемстваў

Сацыяльна-эканамічнае развіццё БССР другой паловы 
1950-1970-х гг. характарызуецца перш за ўсё хуткім працэ- 
сам індустрыялізацыі, у выніку якога БССР пераўтвараецца 
ў індустрыяльна-аграрную рэспубліку. Так, напачатку шостай 
пяцігодкі на Магілёўшчыне працавала каля 300-т прамысловых 
прадпрыемстваў. Тэмпы росту па вобласці скпадалі больш за 
10% у год. Вытворчасць працы расла больш павольна на 6-7% 
штогод. Нягледзячы на станоўчую агульную статыстыку, кожнае 
пятае прадпрыемства не выконвала планавыя паказчыкі. Так, у 
1957 г. 69 прамысловых прадпрыемстваў з агульнай колькасці 
303 не выканалі планавыя заданні на суму 33 422 тыс. руб. [9]. 
У рэгіёне буйнейшымі прамысловымі цэнтрамі былі Магілёў, 
Бабруйск і Крычаў, кожны з якіх меў некалькі прадпрыемстваў 
лідараў, якія вызначалі яго развіццё. Магілёў займаў чац- 
вёртае месца ў БССР па прамысловаму патэнцыялу пасля 
Мінска, Гомеля і Віцебска. У галіновай структуры прамысло- 
вага комплексу дамінавалі дзве галіны: машынабудаванне і 
металаапрацоўка і хімічная прамысловасць. Важную ролю ігралі 
прадпрыемствы будаўнічых матэрыялаў, дрэваапрацоўчай, хар- 
човай, лёгкай прамысловасці. Ва ўсіх прамысловых цэнтрах 
вобласці дзейнічалі прадпрыемствы харчовай прамысловасці. 
У гарадах і райцэнтрах развіваліся таксама прадпрыемствы 
прамысловасці будаўнічых матэрыялаў, дзейнічалі прадпрыем
ствы дрэваапрацоўкі і мэблевай прамысловасці.

Агульная колькасць персаналу Магілёўскай вобласці (без 
уліку калгаснікаў) вырасла за дзесяцігоддзе амаль на траціну 
з 231 778 чалавек у 1959 г. да 333 020 чал. у 1970 г. Пры гэ- 
тым рэзка павялічылася колькасць кваліфікаваных кадраў: 
спецыялістаў з вышэйшай адукацыяй з 12 173 да 25 545, у тым 
ліку інжынераў з 1358 да 5526, спецыялістаў з сярэдняй спецы- 
яльнай адукацыяй з 21 533 да 45 253 [6; 7]. Пры гэтай спрыяль- 
най тэндэнцыі ў сярэдзіне 1960-х гг. доля практыкаў на пасадах 
кіраўнікоў і спецыялістаў яшчэ складала 30%. I толькі кожны 
чацвёрты «практык» вучыўся па спецыяльнасці [3].

Для развіцця прамысловасці патрэбны былі 
кваліфікаваныя кадры. У БССР на працягу ўсяго перыяду 
даследавання ўзрастала доля кваліфікаваных І адукава- 
ных работнікаў. Самай адукаванай была сталіца БССР, а ся- 
род абласцей найвышэйшы ўзровень адукацыі назіраўся ў 
Магілёўскай вобласці.

Найперш партыйныя і савецкія органы надавалі ўвагу 
падрыхтоўцы высокакваліфікаваных кадраў рабочага класа ў 
адпаведнасці з уяўленнямі аб перадавой ролі пралетарыяту 
ў камуністычным будаўніцтве. Пачынаючы з 1959 г. ствара- 
ецца сістэма прафесійна-тэхнічнага навучання моладзі. Пры 
планаванні будаўніцтва буйных прамысловых прадпрыемстваў 
прадугледжвалася адкрыццё ўласных прафесійных школ. 
Так, у 1966 г., у Магілёве было адкрыта прафесійна-тэхнічнае 
вучылішча хімікаў, паколькі да 1968 г. у Магілёве чакала- 
ся адкрыццё камбіната сінтэтычнага валакна, і ўжо доўгі час 
працаваў завод штучнага валакна імя Куйбышава. Рабочыя ка

УДК 94(476) дры ў вучылішчах рыхтаваліся І для галін групы “Б”, мясцовай 
прамысловасці. Так, у вобласці ў 1950-1960-х гг. з’яўляюцца 
новыя прафесійныя навучальныя ўстановы: тэкстыльшчыкаў -  
у Магілёве, кулінарнае -  у Чэрыкаве, швейнікаў -  у Бабруйску, 
электратэхнікаў -  у Магілёве і інш. [4, с. 355, 359].

Працэс падрыхтоўкі мясцовых кадраў вышэйшай 
кваліфікацыі пашыраўся дзякуючы адкрыццю ў 1961 г. 
Магілёўскага машынабудаўнічага інстытута. На яго базе ў 
сувязі з уводам у Магілёве ў эксплуатацыю найбуйнейшага 
ў Еўропе MBA «Хімвалакно» было прынята рашэнне аб па- 
чатку падрыхтоўкі з 1968 г. інжынераў хімікаў-тэхнолагаў па 
спецыяльнасці «Тэхналогія хімічных валокнаў». А ўлічваючы 
важнасць кадравага забеспячэння для сферы грамадска- 
га харчавання, якая інтэнсіўна развівалася ў 1970 г., быў 
ажыццёўлены набор студэнтаў для грамадскага харчавання і 
харчовых вытворчасцяў.

Партыйныя органы здзяйснялі кантроль над органамі 
галіновага і мясцовага кіравання прамысловасцю, у тым ліку 
ў вобласці кадравай палітыкі. Асноўнымі прынцыпамі кан- 
тролю былі «сталасць кантролю» і здзяйсненне «неабходнай 
патрабавальнасці». У абласных, гарадскіх камітэтах партыі 
існавалі аддзелы, якія курыравалі партыйныя арганізацыі пра
мысловых прадпрыемстваў, а фактычна і самі прадпрыемствы. 
Назвы аддзелаў мяняліся разам са зменамі ў палітыцы партыі 
і са структурнымі пераўтварэннямі. Так, у Магілёўскім абкаме 
КПБ за гэты час назвы аддзелаў мяняліся каля дзясятка разоў.

На прамысловых прадпрыемствах склаўся так зва
ны «трохкутнік»: адміністрацыя, партыйная і прафсаюзная 
арганізацыя, якую ў рэальнасці ўвасаблялі дырэктар, пар
торг і прафорг, якія вырашалі галоўныя пытанні і фармальна 
неслі салідарную адказнасць за поспехі і няўдачы ў кіраванні 
прадпрыемствамі. Прычым доля і сфера адказнасці не былі 
жорстка і адназначна рэгламентаваны. Адносіны паміж 
грамадскімі арганізацыямі і адміністрацыяй складваліся па 
рознаму, але трэба прызнаць, што менавіта адміністрацыя 
на прадпрыемствах найчасцей адчувала сябе рэальным 
кіраўніком і гаспадаром суб’екта гаспадарання. Прычым вяду- 
чай ў сферы прызначэння кадраў была менавіта роля партый
ных камітэтаў вышэйстаячых органаў, а роля партарганізацый 
саміх прадпрыемстваў паступова і прыкметна зніжалася.

Нягледзячы на тое, што фармальна ўлада знаходзілася ў 
руках Саветаў дэпутатаў працоўных і ў гэты час адбылося не- 
каторае пашырэнне правоў мясцовых Саветаў, прадстаўнічыя 
органы савецкай улады мелі абмежаваную магчымасць кан
тролю і ўплыву на дзейнасць прамысловых прадпрыемстваў. 
Яны мелі камісіі, якія спецыялізавана займаліся пытаннямі 
развіцця прамысловасці. Магілёўскі абласны Савет дэпутатаў 
працоўных 19 сакавіка 1965 г. прыняў рашэнне аб утварэнні 
15 пастаянных камісій. Сярод іх была камісія па прамысловасці, 
транспарту і сувязі, якую ўзначальваў В.П. Панкоў -  «па 
сумяшчальніцтву» загадчык аддзела прамысловасці і транс- 
парту абкама КПБ. Склад камісіі быў тыповым для таго часу. 
У ім сімвалічна былі прадстаўлены ўсе пласты работнікаў пра
мысловых прадпрыемстваў: рабочыя і жанчыны, спецыялісты 
сярэдняга звяна, інжынеры, а галоўную ролю ігралі партыйныя 
і савецкія чыноўнікі, кіраўнікі прадпрыемстваў [5].

Навукова-тэхнічныя і вытворчыя фактары, 
эканамічная кан’юнктура моцна ўплывалі на структуру 
кадраў у прамысловасці. Значная ўвага ўдзялалася руху 
рацыяналізатараў, развіццю самадзейных арганізацый на 
вытворчасці. У кастрычніку 1959 г. Прэзідыум Вярхоўнага Са- 
вета БССР устанавіў ганаровае званне «Заслужены вынаходнік 
Беларускай ССР».

Катастрофа 1958 г. на Гомельскім кандытарскім камбінаце 
«Спартак» выклікала масавыя праверкі выканання правіл 
тэхнікі бяспекі на прамысловых прадпрыемствах рэспублікі. 
Прыцягненню ўвагі да ўмоў працы на прамысловых прадпры
емствах мела пастанова ЦК КПБ ад 29 кастрычніка 1958 г. «Аб 
бяздушна-бюракратычных адносінах да вытворчых І бытавых

патрэб працоўных на Магілёўскім заводзе штучнага валакна імя 
Куйбышава» [8]. Вытокі вытворчых канфліктаў на прамысловых 
прадпрыемствах паслясталінскага часу і спосабы іх урэгуля- 
вання разглядаліся намі ў ранейшых публікацыях [1; 2].

Праблемы з забеспячэннем харчовымі і прамысловымі 
таварамі, побытавым забеспячэннем таксама з’яўляліся 
істотнымі фактарамі, якія ўплывалі на самаадчуванне працоўных 
калектываў на замацаванне кадраў 3 аднаго боку сфера побы- 
тавага забеспячэння не задавальняла патрэбы насельніцтва, а 
з іншага боку работнікі гэтай галіны працавалі нярэдка ў незда- 
вальняючых умовах. У першай палове 1960-х гг. Саветы дэпутатаў 
працоўных неаднаразова разглядалі пытанне «Аб стане і мерах 
паляпшэння бытавога абслугоўвання насельніцтва».

Аналіз працэсаў фарміравання значных прамысловых 
цэнтраў Магілёўскай вобласці паказаў, што на працягу 1950- 
1970-х гг. назіраўся рост колькасці вытворчых кадраў не толькі 
ў традыцыйных для рэгіёна галінах харчовай, тэкстыльнай, 
будаўнічых матэрыялаў лесаперапрацоўчай прамысловасці, 
але і ў машынабудаванні, а з пачатку 1960-х гг. -  у хімічнай 
і электратэхнічнай галінах прамысловасці. На развіццё 
прамысловасці ўплывалі самыя разнастайныя сацыякуль- 
турныя і грамадска-палітычныя фактары, якія мелі значэн- 
не і для фарміравання яе кадравага патэнцыялу. Партыйныя 
органы мелі найбольшыя магчымасці ўплыву на падрыхтоўку 
кадраў кіруючы склад прамысловых прадпрыемстваў а пар
тыйныя арганізацыі саміх прадпрыемстваў Саветы дэпутатаў 
працоўных здзяйснялі намінальны кантроль.

